
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Dilshod Karimboyev

TO‘QIMACHILIK KORXONALARINING EKSPORT 
SALOHIYATINI BOSHQARISHDA EKSPORTNI 
DIVERSIFIKATSIYA QILISH IMKONIYATLARI
Humoyun Qodirov
TDIU Andijon fakulteti dotsenti, DSc

Annotatsiya: Mazkur maqolada to‘qimachilik korxonalarining eksport salohiyatini boshqarish tizimida eksportni diversi-
fikatsiya qilishning nazariy-uslubiy asoslari va amaliy imkoniyatlari tadqiq etiladi. Ushbu sohada diversifikatsiyaning amal-
dagi holati tahlil qilinib, uning eksport tarkibini xalqaro talabga moslashtirish, bozor xavfini kamaytirish hamda qo‘shilgan 
qiymatni oshirishdagi ahamiyati ochib beriladi. Tadqiqotda to‘qimachilik korxonalarining eksport salohiyatini baholash 
mezonlari ishlab chiqilib, mahsulot, geografik va ko‘rsatkichlar kesimida diversifikatsiyalash yo‘nalishlari tizimli yondashuv 
asosida umumlashtiriladi. Shuningdek, eksportni diversifikatsiya qilishni moliyaviy-tashkiliy qo‘llab-quvvatlash mexanizm-
lari va xorijiy bozorlarga chiqish strategiyalari ishlab chiqiladi. Tadqiqot natijalari to‘qimachilik korxonalari rahbarlari, soha 
siyosatini shakllantiruvchi davlat organlari va ilmiy tadqiqotchilar uchun amaliy ahamiyat kasb etadi.

Kalit so‘zlar: eksport salohiyati, eksport diversifikatsiyasi, to‘qimachilik korxonasi, eksport potensiali, bozor diversifikatsi-
yasi, mahsulot diversifikatsiyasi, eksportni boshqarish, xalqaro raqobatbardoshlik, qo‘shilgan qiymat, eksport strategiyasi.

Аннотация: В данной статье рассматриваются теоретические и методологические основы и практические 
возможности диверсификации экспорта в системе управления экспортным потенциалом текстильных 
предприятий. Анализируется текущее состояние диверсификации в этой области и выявляется ее важность в 
адаптации экспортной структуры к международному спросу, снижении рыночного риска и повышении добавленной 
стоимости. В исследовании разработаны критерии оценки экспортного потенциала текстильных предприятий 
и на основе системного подхода обобщены направления диверсификации по видам продукции, географии 
и показателям. Также разработаны механизмы финансовой и организационной поддержки диверсификации 
экспорта и стратегии выхода на зарубежные рынки. Результаты исследования имеют практическое значение 
для руководителей текстильных предприятий, государственных органов, формирующих отраслевую политику, и 
научных исследователей..

Ключевые слова: экспортный потенциал, диверсификация экспорта, текстильное предприятие, экспортный 
потенциал, диверсификация рынка, диверсификация продукции, управление экспортом, международная 
конкурентоспособность, добавленная стоимость, экспортная стратегия..

Abstract: This article studies the theoretical and methodological foundations and practical possibilities of export diver-
sification in the system of export potential management of textile enterprises. The current state of diversification in this 
area is analyzed, and its importance in adapting the export structure to international demand, reducing market risk, 
and increasing added value is revealed. The study develops criteria for assessing the export potential of textile enter-
prises, summarizes the directions of diversification in terms of products, geography, and indicators based on a systematic 
approach. Also, financial and organizational support mechanisms for export diversification and strategies for entering 
foreign markets are developed. The results of the study are of practical importance for managers of textile enterprises, 
government bodies that form sectoral policy, and scientific researchers.

Keywords: export potential, export diversification, textile enterprise, market diversification, product diversification, export 
management, international competitiveness, added value, export strategy.

K I R I S H
Global iqtisodiyotdagi o‘zgarishlar, tashqi bozorlardagi raqobatning kuchayishi, tarif va notarif to‘siqlar, 

shuningdek, logistika zanjirlaridagi yangilanishlar mahalliy ishlab chiqaruvchilardan bozor talablariga tez 
va samarali moslashishni talab etmoqda. O‘zbekiston to‘qimachilik sanoati milliy iqtisodiyotning yetakchi 
tarmoqlaridan biri sifatida umumiy sanoat ishlab chiqarish hajmining salmoqli qismini tashkil qiladi va 
mamlakatning eksport salohiyatida yuqori ulushga ega. Bugungi kunda mazkur tarmoqda 6 mingdan ortiq 
tadbirkorlik subyektlari faoliyat yuritib, 570 mingdan ziyod fuqaroni doimiy ish o‘rinlari bilan ta’minlamoqda. 
Bu ko‘rsatkich nafaqat iqtisodiy samaradorlikni, balki ijtimoiy barqarorlikni ta’minlashdagi tarmoqning strategik 
ahamiyatini ham namoyon etadi.

Shuni alohida ta’kidlash joizki, sanoat tarmoqlari orasida eng ko‘p ish o‘rinlarini yaratgan va eng katta 

bandlik ulushini shakllantirgan soha aynan to‘qimachilik sanoati hisoblanadi. Bu holat tarmoqning eksport 
salohiyatini oshirish, yuqori qo‘shilgan qiymatli mahsulotlar ishlab chiqarish hamda xalqaro standartlarga mos 
sertifikatlash tizimlarini keng joriy etish orqali yanada mustahkamlanmoqda. Natijada, to‘qimachilik sanoati 
O‘zbekistonning sanoat ishlab chiqarishidagi muhim tarmoqlardan biri sifatida mamlakat iqtisodiy rivojlanishida 
salmoqli o‘rin egallab kelmoqda.

O‘zbekiston Respublikasi Milliy statistika qo‘mitasi ma’lumotlariga ko‘ra, 2024-yilda to‘qimachilik mahsulotlari 
mamlakatimiz umumiy eksport hajmining qariyb 10,6 foizini tashkil etdi. Ushbu ko‘rsatkich tarmoqning 
respublika tashqi savdosidagi muhim o‘rnini tasdiqlaydi va eksport tarkibini yanada rivojlantirish uchun mavjud 
imkoniyatlarni ko‘rsatadi. Xususan, eksport bozorlarining muayyan darajada konsentratsiyalashuvi tarmoqda 
yangi tashqi bozorlarni o‘zlashtirish uchun imkoniyatlar mavjudligini namoyon etadi. Statistik ma’lumotlarga 
ko‘ra, to‘qimachilik mahsulotlari eksportining qariyb 80 foizi atigi 4 ta asosiy bozorlarga — Rossiya Federatsiyasi, 
Xitoy Xalq Respublikasi, Qozog‘iston Respublikasi va Turkiya Respublikasiga to‘g‘ri keladi. Bu esa mazkur 
bozorlar bilan shakllangan savdo aloqalari bilan bir qatorda, eksport geografiyasini yanada kengaytirish va 
yangi hamkor davlatlarni jalb etish uchun qo‘shimcha imkoniyatlar mavjudligini anglatadi.

Bundan tashqari, mahsulot turlari bo‘yicha diversifikatsiyani yanada rivojlantirish uchun ham keng 
imkoniyatlar mavjud. Eksportning asosiy qismini tashkil qiluvchi ayrim mahsulot turlarining muayyan bozorlarga 
yo‘naltirilgani yangi bozorlarni o‘zlashtirish va mahsulot assortimentini kengaytirish istiqbollarini ko‘rsatadi. 
Masalan, ma’lum turdagi ip-kalava yoki to‘qima mato mahsulotlarining ayrim mamlakatlarga eksport qilinishi 
mazkur yo‘nalishlarda yangi xaridorlarni jalb etish imkoniyatlarini belgilaydi. Tahlillar shuni ko‘rsatadiki, eksport 
tarkibining 43,2 foizi xomashyo, 15,3 foizi esa yarim tayyor mahsulotlardan iborat. Mazkur ko‘rsatkichlar tayyor 
va yuqori qo‘shilgan qiymatli mahsulotlar ishlab chiqarish hamda eksportini kengaytirish uchun muhim salohiyat 
mavjudligini ko‘rsatadi. Shu sababli eksport strukturasida tayyor, yuqori qo‘shilgan qiymatli mahsulotlar ulushini 
oshirish valyuta tushumlarini diversifikatsiya qilish, eksport barqarorligini mustahkamlash hamda tashqi 
iqtisodiy imkoniyatlardan samarali foydalanishga xizmat qiladi.

M A V Z U G A  O I D  A D A B I Y O T L A R  S H A R H I
Eksport salohiyati va unga ta’sir etuvchi omillar masalalari bo‘yicha mahalliy va xorijiy olimlar o‘z tadqiqot 

ishlarida o‘rgangan. A.O. Hirschman eksport salohiyatini mamlakatning ishlab chiqarish imkoniyatlarini tashqi 
bozorlarga yo‘naltirishdagi qobiliyati sifatida ta’riflaydi. U eksport potensialini diversifikatsiyalangan ishlab 
chiqarish va eksportni rag‘batlantiruvchi siyosatlar bilan bog‘laydi.

UNCTAD (Birlashgan Millatlar Tashkilotining (BMT) savdo, investitsiyalar va rivojlanish masalalari bilan 
shug‘ullanuvchi ixtisoslashgan tashkilotidir.) eksport salohiyatini tovarlar va xizmatlarning raqobatbardoshligini 
va xalqaro bozorda ularni ilgari surish imkoniyatini ifodalovchi omillar majmui sifatida belgilaydi.

L.T. Wells va A.G. Wint o‘z tadqiqotida eksport potentsialini investitsiya salohiyati bilan chambarchas 
bog‘liq tushuncha deb hisoblaydi, ya’ni eksport qilish imkoniyati mavjud infratuzilma, institutsional muhit va 
siyosiy barqarorlik bilan belgilanadi.

Mahalliy olimlar R.A. Xolboev eksport salohiyatini mamlakat yoki hududda mavjud tabiiy, mehnat va ishlab 
chiqarish resurslaridan samarali foydalanib, tashqi bozorga tovar yetkazib berish imkoniyati deb tariflaydi. U 
eksport potentsialini hududiy iqtisodiy rivojlanish darajasi bilan bog‘laydi.

Sh.M. Xodjayev eksport salohiyatini tashqi bozorda mamlakat mahsulotlarining raqobatdoshligi, ularni 
eksport qilishdagi iqtisodiy, logistika va institutsional imkoniyatlar yig‘indisi sifatida tavsiflaydi.

T A D Q I Q O T  M E T O D O L O G I YA S I .
Mazkur tadqiqotda to‘qimachilik korxonalarining eksport salohiyatini boshqarishda eksportni diversifikatsiya 

qilish imkoniyatlariga ta’sir ko‘rsatuvchi omillarni aniqlash, ularni tizimlashtirish va tasniflash orqali eksport 
hajmini oshirishga xizmat qiladigan amaliy tavsiyalar ishlab chiqish maqsad qilingan. Shu bois, tadqiqotda 
mavzuga oid ilmiy manbalar, statistik hisobotlar, maqolalar va xalqaro statistik ma’lumotlar o‘rganilib, eksport 
salohiyatiga ta’sir qiluvchi omillar aniqlandi hamda ularning tasnifi asosiy kontseptsiyalar shakllantirildi. Olingan 
natijalar asosida eksport salohiyatini boshqarishda eksportni diversifikatsiya qilish imkoniyatlariga ta’sir 
ko‘rsatuvchi omillar tizimli ravishda tasniflandi.

T A H L I L  V A  N A T I J A L A R
So‘nggi yillarda O‘zbekiston Respublikasining tashqi savdo siyosati faol rivojlanib, eksport salohiyati 

sezilarli darajada kengaydi. 2020–2024-yillar davomida mamlakatimizning eksport geografiyasi 14 ta yangi 

davlat bilan kengayib, O‘zbekiston mahsulotlarining har biri 10 ming AQSh dollaridan ortiq qiymatga ega 
bo‘lgan 122 ta mamlakatga yetkazib berila boshlandi. Bu holat milliy mahsulotlarning jahon bozoridagi ishtiroki 
va raqobatbardoshligi kengayib borayotganini ko‘rsatadi. Bundan tashqari, eksport qilinadigan mahsulotlarning 
tarkibida diversifikatsiya jarayoni jadallashib bormoqda. Xususan, TIF TN kodining 10 ta belgisi bo‘yicha 
eksport nomenklaturasida sezilarli o‘sish kuzatilmoqda. 2020-yilda respublikamizda 1 219 xil mahsulot eksport 
qilingan bo‘lsa, 2024-yilda ushbu ko‘rsatkich 2,4 barobarga ko‘payib, 2 874 xil mahsulotni tashkil etdi.

Tadqiqot davomida to‘qimachilik mahsulotlari eksportining tovarlar va davlatlar bo‘yicha 
diversifikatsiyalashuvini aniqlashga harakat qilindi. Bunda Herfindal-Hirshman indeksi (HHI)dan foydalanildi. 
HHI indeksi ko‘rsatkichlariga ko‘ra, bozordagi raqobat darajasi quyidagi 3 guruhga bo‘linadi:

yuqori (0–1500); o‘rtacha (1500–2500) va past (2500–10000).
2020–2024-yillar davomida O‘zbekiston Respublikasining to‘qimachilik mahsulotlari eksportida 

diversifikatsiya darajasining izchil oshib borayotganini kuzatish mumkin. Xususan, 2020-yilda HHI ko‘rsatkichi 
2668 birlikni tashkil etgan bo‘lsa, 2024-yilga kelib ushbu ko‘rsatkich 1648 birlikka tushdi. Bu holat eksport 
geografiyasi va mahsulot turlari bo‘yicha diversifikatsiya jarayonlari faollashganini hamda eksport tarkibida 
bozorlar va mahsulotlar o‘rtasidagi taqsimotning yanada muvozanatlashganini ko‘rsatadi.

Besh yillik davr mobaynida HHI indeksining pasayib borayotgani mamlakatning to‘qimachilik mahsulotlari 
eksporti tarkibida raqobat muhiti va bozorlar xilma-xilligi kengayganini anglatadi. Natijada, O‘zbekistonning 
to‘qimachilik eksporti yuqori konsentratsiyalashgan holatdan o‘rtacha darajadagi diversifikatsiyalashgan 
holatga o‘tganini ta’kidlash mumkin (1-jadval).

1-jadval
O‘zbekistonda eksport qilingan to‘qimachilik mahsulotlarini  
diversifikatsiya tahlili1

№ Ko‘rsatkichlar
nomi 2020-yil 2021-yil 2022-yil 2023-yil 2024-yil

1. Eksport mahsulotlari bo‘yicha 2668 2550 2504 1720 1648
HHI ko‘rsatkichi “past” “past” “past” “o‘rta” “o‘rta”

2. Eksport davlatlari bo‘yicha 1606 1920 2180 2248 2435
  HHI ko‘rsatkichi “o‘rta” o‘rta” “o‘rta” “o‘rta” “o‘rta”

To‘qimachilik mahsulotlari eksportining mamlakatlar kesimidagi diversifikatsiyalashuv darajasini tahlil 
qilish natijalari ushbu yo‘nalishda ma’lum darajada konsentratsiya shakllanganini ko‘rsatmoqda. Jumladan, 
Herfindal-Hirshman indeksi (HHI) bo‘yicha hisob-kitoblar shuni ko‘rsatadiki, 2020-yilda mamlakatlar bo‘yicha 
eksport diversifikatsiyasi HHI qiymati 1606 birlikni tashkil etgan bo‘lsa, 2024-yilga kelib ushbu ko‘rsatkich 
2435 birlikka oshgan. Mazkur o‘zgarish ayrim asosiy bozorlarning eksport tarkibida ustuvor ahamiyat kasb 
etayotganini bildiradi. Ayniqsa, bu davr mobaynida Rossiyaga bo‘lgan eksport ulushining muntazam ortib 
borayotgani asosiy omillardan biri sifatida qayd etiladi. Mazkur holat eksport geografiyasini yanada kengaytirish 
va yangi bozorlarni faolroq o‘zlashtirish uchun qo‘shimcha imkoniyatlar mavjudligini ko‘rsatadi.

Shunga qaramay, HHI ko‘rsatkichining 2435 birlik atrofida shakllanishi eksport geografiyasida turli 
bozorlarning ishtiroki saqlanib qolayotganini va o‘rtacha darajadagi diversifikatsiya mavjudligini anglatadi. 
2024-yil holatiga ko‘ra, O‘zbekistonning to‘qimachilik mahsulotlari eksportida Rossiya eng yirik savdo 
hamkori sifatida yetakchilik qilgan bo‘lsa-da, undan keyingi o‘rinlarda boshqa muhim bozorlarda ham salmoqli 
ulush kuzatildi. Xususan, Xitoy 13,7%, Turkiya 10,4%, Qirg‘iziston 7,8% va Eron 3,2% ulush bilan yetakchi 
mamlakatlar qatorida qayd etilgan. Bu holat mamlakat eksport strategiyasida yangi bozorlarni qamrab olish 
imkoniyatlari mavjudligini ko‘rsatadi va eksport geografiyasining yanada muvozanatli shakllanishi uchun 
diversifikatsiyalashuvni chuqurlashtirish muhimligini belgilaydi.

To‘qimachilik mahsulotlari eksporti tarkibini tahlil etadigan bo‘lsak, Andijon va Farg‘ona viloyatlarida 
ip-kalava eksporti mos ravishda 18,8 foiz va 2,9 foizga ortgan. Shu bilan birga, ushbu viloyatlarda tayyor 
mahsulotlar eksportini oshirish uchun qo‘shimcha imkoniyatlar mavjud. Bu yo‘nalishda Namangan viloyati 
ijobiy natijaga erishib, 2023–2024-yillarda umuman kalava ip eksportini amalga oshirmasdan, yuqori qo‘shilgan 
qiymatli mahsulotlar eksportiga yo‘naltirilgan. Mazkur tajriba eksport tarkibida yuqori qo‘shilgan qiymatli 
mahsulotlar ulushini oshirish imkoniyatlarini namoyon etadi (2-jadval).

 

1 Muallif ishlanmasi.	

2-jadval
O‘zbekistonda to‘qimachilik mahsulotlari eksportida mahsulotlar tarkibi (2022–2024)2

№ Viloyatlar HHI
Jami

Tayyor 
to‘qimachilik 
mahsulotlari

Ip kalava Trikotaj 
mato

Ipak va ipak 
mahsulotlari/
Tayyor trikotaj 
mahsulotlari*

Gazlamalar

mln. $ % mln. $ % mln. $ %
 

mln. 
$

% mln. $ % mln. $

2022-yil
Andijon 4792.8 590,5 64,4 380,3 23,9 141,1 8,2 48,2 2,4 14,2 1,1 6,7

Namangan 2554.3 390,3 30,8 120,2 32,0 124,9 14,2 55,4 19,1 74,5 3,90 15,2
Farg‘ona 5720.2 398,5 15,6 62 73,7 293,5 3,6 14,4 1,73 6,9 5,4 21,7

2023-yil
Andijon 4380.8 498,2 59,7 297,3 25,9 129,2 11,9 59,2 2 10,1 0,5 2,4

Namangan 2205.8 308,7 42,6 131,4 0 0 4,2 13 38,3 118,2 14,9 46,1
Farg‘ona 5019.1 277,8 23,9 66,4 64,9 175,4 5,0 13,9 2 10,5 4,2 11,6

2024-yil
Andijon 4153,2 492,1 55 270,5 31,2 153,5 12,6 61,9 1,1 5,5 0,1 0,6

Namangan 2301,9 301,1 43,1 129,8 0 0 4,2 12,6 35,8 107,6 16,9 51,1

Farg‘ona 4642,7 284,4 18,3 52,1 63,5 180,5 4,4 12,5 10 28,4 3,8 10,9

2022-yilda Andijon viloyati eksportida paxtadan tayyorlangan ip mahsulotlarining ulushi 23,9 foizni 
tashkil etgan bo‘lib, bu ko‘rsatkich hudud eksportida yarim tayyor mahsulotlarning muhim o‘rin tutayotganini 
ko‘rsatadi. 2023-yilda mazkur ulush 25,9 foizgacha oshgan bo‘lsa-da, bu yo‘nalishning eksport tarkibidagi 
salmog‘i saqlanib qolganini ko‘rsatadi. 2024-yilda esa ip eksporti ulushi 31,2 foizga yetgan. Mazkur o‘sish 
hudud eksport tarkibida ip mahsulotlarining salmoqli o‘rin tutayotganini hamda mahsulotlar tarkibini yanada 
diversifikatsiya qilish uchun qo‘shimcha imkoniyatlar mavjudligini ko‘rsatadi.

Tayyor to‘qimachilik mahsulotlari eksportining ulushi 2022-yilda 64,4 foiz bo‘lgan bo‘lsa, 2023-yilda 59,7 
foizga, 2024-yilda esa 55 foizga tushgan. Mazkur o‘zgarish hududda tayyor mahsulotlar ishlab chiqarish va 
eksportini yanada rivojlantirish uchun yangi imkoniyatlar mavjudligini ko‘rsatadi. Shu bois, Andijon viloyatida 
tayyor mahsulotlar eksportini oshirish, mahsulot assortimenti diversifikatsiyasini kengaytirish, brendlash va 
xalqaro standartlarga muvofiqlikni ta’minlash yo‘nalishlarini rivojlantirish muhim ahamiyat kasb etadi.

Namangan viloyatida 2022-yilda paxtadan tayyorlangan ip eksporti umumiy eksport hajmining 32 foizini 
tashkil etgan. Keyingi ikki yil davomida ip mahsulotlari eksportining qayd etilmagani hudud eksport tarkibida 
tayyor mahsulotlarga yo‘naltirilgan yangi rivojlanish yo‘nalishlari shakllanganini ko‘rsatadi. Tayyor to‘qimachilik 
mahsulotlari ulushi 2022-yilda 30,8 foiz bo‘lib, 2023 va 2024-yillarda izchil o‘sish qayd etilgan hamda 2024-yilda 
43,1 foizga yetgan. Bu hududning tayyor mahsulot eksportini kengaytirishdagi ijobiy rivojlanish dinamikasini, 
mahalliy ishlab chiqarishning texnologik modernizatsiyasini va xalqaro standartlarga muvofiqlik darajasini 
oshirish imkoniyatlarini ko‘rsatadi. Namangan viloyati tajribasi tarmoqning eksport tarkibini yuqori qiymatli 
mahsulotlar foydasiga diversifikatsiya qilishning amaliy yo‘nalishlaridan biri sifatida namoyon bo‘lmoqda.

Farg‘ona viloyatida paxtadan tayyorlangan ip eksporti 2022-yilda umumiy eksportning 73,7 foizini tashkil 
etib, hudud eksportida xomashyo va yarim tayyor mahsulotlarning salmoqli o‘rin tutganini ko‘rsatgan. 2023-yilda 
bu ko‘rsatkich 64,9 foizgacha pasaygan bo‘lsa-da, 2024-yilda 63,5 foiz darajasida qolmoqda. Mazkur dinamika 
Farg‘ona viloyatida tayyor mahsulotlar ulushini oshirish yo‘nalishida rivojlanish imkoniyatlari mavjudligini 
ko‘rsatadi. Tayyor to‘qimachilik mahsulotlari ulushi 2022-yilda 15,6 foiz bo‘lib, 2024-yilda 18,3 foizga oshgan. 
Ushbu o‘sish hududda yuqori qo‘shilgan qiymatli mahsulotlar ishlab chiqarish va eksportini kengaytirish uchun 
mavjud salohiyatdan foydalanish imkoniyatlarini ko‘rsatmoqda.

Tadqiqot davomida Andijon, Namangan va Farg‘ona viloyatlarida faoliyat olib borayotgan tadbirkorlik 
subyektlari tomonidan ishlab chiqarilgan to‘qimachilik mahsulotlari eksportining 2022–2024-yillardagi tovarlar 
bo‘yicha diversifikatsiyalashuvi Herfindal-Hirshman indeksi (HHI) asosida aniqlandi (3-jadval).

2	 O‘zbekiston Resupublikasi Milliy statistika qo‘mitasi ma’lumotlari asosida muallif ishlanmasi.

3-jadval
Andijon, Namangan va Farg‘ona viloyatlaridagi to‘qimachilik korxonalari  tomonidan ishlab chiqarilgan to‘qimachilik 
mahsulotlarining eskport diversifikatsiyalashuvi3

Yillar Viloyatlar HHI Izoh

2022-yil

Andijon 4792,78 Konsentrasiya yuqori, asosan ikkita mahsulotga qaram.

Namangan 2554,30 Diversifikasiya o‘rta darajada.

Farg‘ona 5720,16 Juda yuqori konsentrasiya (asosan ip kalava)

2023-yil

Andijon 4380,76 Konsentrasiya kamaygan, diversifikasiya yaxshilangan.

Namangan 2205,77 Eng yaxshi diversifikasiyaga erishilgan.

Farg‘ona 5019,07 Hali ham yuqori konsentrasiya saqlanmoqda.

2024-yil

Andijon 4158,42 Konsentrasiya yana kamaygan.

Namangan 2301,98 Diversifikasiya darajasi barqaror qolgan.

Farg‘ona 4642,75 Konsentrasiyani kamaytirish harakatlari bor.

Baholash natijalariga ko‘ra, Andijon viloyatida 2022-yilda HHI indeksi 4792,78 ni tashkil etgan bo‘lsa, 2023 
va 2024-yillarda ushbu indeks bosqichma-bosqich kamayib, 4380,7 va 4158,42 ni tashkil etgan. Viloyatda asosiy 
e’tibor tayyor to‘qimachilik mahsulotlari va ip-kalavaga qaratish davom etmoqda, shu bilan birga, mahsulotlar 
turlarini diversifikatsiya qilish jarayonlari kuzatilmoqda va konsentratsiya bosqichma-bosqich kamaymoqda. 
Viloyatning to‘qimachilik mahsulotlari eksportini yanada faol diversifikatsiyalash imkoniyatlari mavjud.

Namangan viloyati HHI indeksi 2022-yilda 2554,30 bo‘lgan bo‘lsa, 2023-yilda bu 2205,77 ga, 2024-
yilda esa 2301,98 ga tushgan. Mahsulotlar tarkibi nisbatan barqaror va diversifikatsiyalangan. Bu viloyatda 
mahsulotlar ulushi nisbatan tengroq taqsimlangan. Viloyat diversifikatsiya bo‘yicha ijobiy natijalarga ega bo‘lib, 
yuqori darajada barqarorlikni namoyon qilmoqda.

Farg‘ona viloyatida to‘qimachilik mahsulotlari eksporti diversifikatsiya indeksi HHI 2022-yilda 5720,16 
ni tashkil etib, mahsulotlar tarkibida nisbatan yuqori konsentratsiyani ko‘rsatgan. 2023-yilda bu ko‘rsatkich 
5019,07 ga, 2024-yilda esa 4642,75 ga tushgan. Viloyat eksporti hajmida asosan bitta mahsulot, ip-kalava 
hali ham salmoqli ulushga ega bo‘lib, shu bilan birga, konsentratsiya darajasi bosqichma-bosqich pasayib 
bormoqda. Farg‘ona viloyatida diversifikatsiya jarayonlarini yanada rivojlantirish uchun imkoniyatlar mavjud.

X U L O S A  V A  T A K L I F L A R
2022–2024-yillar tahlili shuni ko‘rsatadiki, Namangan viloyati tayyor mahsulotlar ulushini barqaror ravishda 

oshirishga erishgan hamda paxta ipini eksport qilishdan to‘liq voz kechgan yagona hudud sifatida ajralib turadi. 
Bu yo‘nalish tarmoqning eksport barqarorligi va qo‘shilgan qiymat darajasini oshirishda muhim ahamiyatga ega. 
Andijon viloyatida tayyor mahsulotlar ulushi yillar davomida o‘zgarib, paxtadan tayyorlangan ip eksporti ulushi 
ortib bormoqda. Mazkur holat hudud eksport tarkibida mahsulotlar diversifikatsiyasini yanada rivojlantirish 
imkoniyatlari mavjudligini ko‘rsatadi. Farg‘ona viloyatida esa ip eksporti yuqori darajada saqlanib qolmoqda va 
tayyor mahsulotlar ulushi bosqichma-bosqich ortib bormoqda. Bu hududda ishlab chiqarish diversifikatsiyasi va 
tayyor mahsulotlar ulushini yanada oshirish uchun qo‘shimcha imkoniyatlar mavjudligini anglatadi.

Umuman olganda, Andijon, Namangan va Farg‘ona viloyatlari bo‘yicha eksport tarkibi tahlili tayyor 
mahsulotlar ulushini oshirish, ip eksporti tarkibini diversifikatsiya qilish va yangi qo‘shilgan qiymatli mahsulot 
turlarini ishlab chiqish bo‘yicha hududiy strategiyalarni yanada rivojlantirish muhimligini ko‘rsatadi. Umumiy 
xulosa qilib shuni aytish mumkinki, vodiy viloyatlari ichida Namangan viloyati barqaror natijalarni qayd etmoqda, 
sababi bu yerda mahsulotlar ulushi nisbatan tengroq taqsimlangan. Andijon va Farg‘ona viloyatlarida eksport 
xavfsizligi va barqarorligini ta’minlash uchun diversifikatsiya jarayonlarini yanada rivojlantirish imkoniyatlari 
mavjud. Mahsulot turlarini kengaytirish orqali bozor talablaridagi o‘zgarishlarga moslashish va eksport 
barqarorligini mustahkamlash mumkin. Shu nuqtai nazardan Andijon va Farg‘ona viloyatlarida mahsulot 
turlarini diversifikatsiya qilishga qaratilgan chora-tadbirlarni qo‘llab-quvvatlash va investitsiyalar hajmini oshirish 
muhim hisoblanadi. Bu borada Namangan viloyatida shakllangan ijobiy tajribadan foydalanish hududiy eksport 
tarkibini yanada takomillashtirishga xizmat qilishi mumkin.

3	 Muallif ishlanmasi.

